
Мұнай өндiретiн және мұнай өңдейтiн өндiрiс орындары қоршаған ортаға керi әсерiн тигiзедi. Сондағы ластаушы агенттiң бiрi – мұнай болып табылады. Мұнай өндiрудiң ұлғаюы топырақты мұнаймен ластау қатерiн өсiре беруде. Мұнай және мұнай өнiмдерiнiң қалдықтарынан табиғи экожүйелердiң ластануы, әсiресе топырақтардың ластануы күрделi экологиялық қауiп-қатер туғызады. Бұл қауiп қатер тек мұнай алынатын аймақтарда ғана емес, сонымен қатар алшақ аймақтарды да қамтиды. [1, 2]. 

Жыл сайын мұнаймен ластанған жердiң көлемi кеңейiп, ауыл шаруашылығымен орман өсiру мақсатында, сол ластанған жерлер жарамсыз болып қалуда [3]. Жердiң экожүйесiнiң құрамына кiретiн топырақ микроорганизмдерi ластау әсерiн өз бойларынан өткiзiп, басқа жағынан оның индикаторы болып қызмет етуi мүмкiн. Мұнай өзiнiң жоғарғы адсорбциясының арқасында топырақта ұзақ уақыт тұрып, оның физика-химиялық қасиетiн өзгерте отырып, топырақтың тепе-теңдiк деңгейiнен ығысуына әкелуiн, биоценоз құрылысының өзгеруiнен көруге болады да, топырақ түзiлу процесiнiң қарқындылығы мен бағыты экологиялық проблема сипатын туғызады. Топырақтың жоғарғы құнарлығын қамтамасыз ететiн негiзгi фактор – микроорганизмдер болып табылады. Сондықтан топырақтағы микроорганизмдер жиынтығының мұнаймен ластануының әсерiн зерттеу және топырақ құнарлығының қайта қалпына келуi өте маңызды. Осыдан келе бiздiң зерттеуiмiздiң мақсаты-ортаға үздiксiз түсетiн мұнай қалдықтарының, кейбiр физиологиялық топтар санына әсерiн бiлу. Шикi мұнай және мұнай өнiмдерiн топыраққа енгiзгеннен кейiн әртүрлi уақыттағы микроорганизмдердiң негiзгi топтар санының динамикасын зерттеу болды. 

Қоршаған ортадан мұнай және басқа да көмiрсутегiлерiнiң полютанттарын жою ең негiзгi механизмнiң бiрi болып табылады. Мұнаймен ластанған топырақтарды тазарту көбiнесе биоремедиация әдiстерiмен iске асады. Ол үшiн ластанған ортаға белсендi мұнайтотықтырушы микроорганизмдердi бөлiп алып, оларды мұнаймен ластанған топырақтарға ендiрiп, ең негiзгi актуалды экологиялық проблеманы тудырмау қажет [4, 5].

Бірнеше микроорганизмдердің штаммдарының Өзен қамба мұнайында өсу динамикасын зерттеуден соң, осы мәліметтер нәтижесінде аталған микроорганизмдер арасынан ең жоғары белсенділік танытқан Pseudomonas mendocina H-3 штаммы таңдап алынып, оның мұнаймен ластанған топырақтарға тікелей әсері зерттелді. Мұнай өндіруші аймақтардан мұнай тасымалдау құбырларының ақаулары нәтижесінде төгілген мұнайы бар үш түрлі топырақ алынды. Бензолмен экстракциялау арқылы анықталған топырақтардағы мұнайдың массалық үлесі әртүрлі: 1-үлгіде 13,0 мас. %, 2-үлгіде 20 мас. % және 3-үлгіде 23,0 мас. %. Массасы 30 г осы топырақ үлгілеріне үш түрлі көлемде, яғни 5, 10 және 15 мл шамасында Pseudomonas mendocina H-3 штаммы бар Е-8 синтетикалық орта қосылды. Штамм әсерінен топырақтағы мұнай мөлшерінің өзгерісі әртүрлі уақыт аралығынан соң, яғни 15, 40, 60 және 80 тәуліктен кейін бензолмен экстракциялау арқылы анықталды.

1-суретте 13 % мұнайы бар ластанған топыраққа әртүрлі көлемде қосылған Pseudomonas mendocina H-3 штаммы бар ортаның әсері бейнеленген. 5 мл штаммды орта қосылғанда ластанған топырақтағы мұнай мөлшерінің бастапқымен салыстырғанда 60 тәулікке дейінгі өлшемі 9,5-10,5 мас. % деңгейіне жетіп, одан кейін айтарлықтай шамаға кемитінін көруге болады. Ал қосылатын ортаның көлемін 10 және 15 мл-ге көбейткенде мұнай мөлшерінің азаюы барлық уақыт аралығында бірдей байқалып, 80 тәулікте топырақтағы мұнайдың 3,5-5 мас. % ғана қалады. 

1-сурет. 13 % мұнайы бар топыраққа әртүрлі көлемде (1 – 5 мл, 2 – 10 мл, 3 – 15 мл.) қосылған Pseudomonas mendocina H-3 штаммы бар қоректік ортаның әсерінің уақытқа тәуелділігі 
2-суретте 20 % мұнайлы топыраққа штаммның әсері көрсетілген. Мұнда 5 және 10 мл штаммды ортаның әсерінен мұнай мөлшері уақыт бойынша біркелкі азаяды, ал 15 мл штаммды орта қосылғанда 15 тәулікке дейін-ақ топырақтағы мұнайдың массалық үлесі 20 %-дан бірден 15 %-ға дейін кемиді. Демек, штаммның көп мөлшерде енгізілуі оның мұнайды көбірек пайдаланатынын көрсетеді.

Ластанған топырақ құрамындағы Өзен қамба мұнайының массалық үлесі 23 % субстратқа Pseudomonas mendocina H-3 микроорганизмдер штаммының әсері 3-суретте берілген. Мұндағы ерекшелік – штаммды орта 5 және 10 мл көлемде қосылғанда топырақтың мұнайдан тазалану дәрежесі басқа топырақтармен салыстырғанда баяу өтеді. Мысалы, 10 мл дақылды қоректік ортаның әсерінен топырақтағы мұнай мөлшері 80 тәулікте 23 %-дан 16 %-ға дейін ғана өзгереді. Бірақ, суспензия көлемін 15 мл-ге көбейткенде микроорганизмнің мұнаймен қоректенуі жылдам жүзеге асып, 80 тәулікте мұнайдың 4,5 мас. % ғана қалады. 

2-сурет. 20 % мұнайы бар топыраққа әртүрлі көлемде (1 – 5 мл, 2 – 10 мл, 3 – 15 мл.) қосылған Pseudomonas mendocina H-3 штаммы бар қоректік ортаның әсерінің уақытқа тәуелділігі 

3-сурет. 23 % мұнайы бар топыраққа әртүрлі көлемде (1 – 5 мл, 2 – 10 мл, 3 – 15 мл.) қосылған Pseudomonas mendocina H-3 штаммы бар қоректік ортаның әсерінің уақытқа тәуелділігі

4- және 5-суреттерде Pseudomonas mendocina H-3 штаммының топырақтағы мұнайды тазалау дәрежесінің әртүрлі уақыттан кейінгі өзгерісі көрсетілген. Бұл жерде штаммның 15 және 80 тәулікке дейінгі мұнайды тотықтыру белсенділігін салыстыруға болады. Микроорганизмдердің 15 тәулікке дейін барлық топырақтардағы мұнайды тотықтыру қабілеті бірдей деп айтуға болады, тек Өзен қамба мұнайы бар топырақтың 3-үлгісінде ғана көлемі 15 мл қоректік ортада жоғары белсенділік көрсетеді. Бұл ерекшелікті осы топырақтағы мұнай құрамының басқа топырақтардағы мұнай құрамынан өзгешелігімен түсіндіруге болады. Басқа топырақтарға мұнай магистральды Өзен-Жетібай-Атырау мұнай құбыры жарылғанда төгілген, сондықтан оның нақты құрамын сипаттау қиын.

4-сурет. Топырақтардағы мұнай мөлшерінің 15 тәуліктегі өзгерісінің Pseudomonas mendocina H-3 штаммы бар қоректік орта көлеміне тәуелділігі: ластанған топырақтардағы мұнайдың бастапқы мөлшері, мас. %: 1 – 13, 2 – 20, 3 – 23.

5-сурет. Топырақтардағы мұнай мөлшерінің 80 тәуліктегі өзгерісінің Pseudomonas mendocina H-3 штаммы бар қоректік орта көлеміне тәуелділігі: ластанған топырақтардағы мұнайдың бастапқы мөлшері, мас. %: 1 – 13, 2 – 20, 3 – 23.

80 тәулікке дейін Pseudomonas mendocina H-3 штаммының мұнайды деструкциялау қабілеті жоғарылайтынын көруге болады (5-сурет). Дегенмен, барлық топыраққа енгізілген штаммды ортаның көлемі 15 мл болғанда топырақтарда қалған мұнай мөлшері шамалас, ол 3,5-4,5 мас. %-ды құрайды.
Осылайша, алынған нәтижелер зерттелген Pseudomonas mendocina H-3 микроорганизмінің топырақтардағы мұнай көмірсутектерін қоректік субстрат ретінде пайдаланатынын көрсетті. Топырақтың 1-үлгісінде 80 тәулікте мұнай мөлшері 20 %-дан 4,2 %-ға дейін азаяды, демек штаммен топырақты тазалау дәрежесі 79 %-ды құрайды. 2-үлгіде 80 тәулікте мұнайдың массалық үлесі 13 %-дан 3,5 %-ға дейін кемиді, мұнда топырақтың тазалану дәрежесі 73 %. Өзен қамба мұнайы бар топырақтың 3-үлгісінде мұнай массасы бойынша 23 %-дан 4,5 %-ға азаяды, демек топырақты тазалау дәрежесі 80 %-ды құрайды. Бұл аталған Pseudomonas mendocina H-3 микроорганизмдер штаммын қоршаған ортаны мұнай және мұнай өнімдерінің көмірсутектерінен тазалау үшін пайдалану деңгейінің жоғары екендігін дәлелдейді.

Белгілі бір жағдайларда және оңтайлы қоректік ортада биологиялық дақылдардың әсерінен топырақтағы мұнай көмірсутектері көмірқышқыл газы мен су буына дейін тотығады да, топырақтың ластануы айтарлықтай дәрежеге азаяды.

ӘДЕБИЕТТЕР
1. А.В. Буланова, И.В. Грецкова, О.В. Муратова. Исследование сорбционных свойств сорбентов, применяемых для очистки почв от нефтяных загрязнений // Вестник СамГУ – Естественнонаучная серия. 2005, №3 (37), С. 150-158.

2. R. Margesin, F. Schinner. Biodegradation and bioremediation of hydrocarbons in extreme environments // Appl. Microbiol. Biotechnol (2001) 56: 650-663.
3. Yе.O. Doszhanov, Y.K. Ongarbaev, M. Hofrichter, A.A. Zhubanova, Z.A. Mansurov. Biodegradation of diesel fuels by two bacterial species of the genus Pseudomonas // ACC Journal “Wissenschaftliche Abhandlungen”. – 2008. – V. XIV. – P. 50-56.
4. Е.О. Досжанов, Д.А. Канаева, А.С. Баубекова, Е.К. Онгарбаев, А.А. Жубанова, З.А. Мансуров. ИК-спектроскопическое и фотоколориметрическое изучение влияния нефтеокисляющих микроорганизмов на амбарную нефть месторождения Озен // Научно-технологическое развитие нефтегазового комплекса: Доклады Третьих Международных научных Надировских чтений / Под ред. В.К. Бишимбаева, В.М. Шевко. – Шымкент; Алматы, 2005. – С. 496-501.
5. Н.А. Киреева, М.Д. Бакаева, Е.М. Тарасенко. Комплексное биотестирование для оценки загрязнения почв нефтью // Экология и промышленность России. – 2004. - №2. - С. 26-29.
_1178956894.bin

_1338542469.bin

_1178957629.bin

_1178955604.bin

_1178954934.bin

